
প্ৰহ্লাদ -চৰিত্ৰ








উনবিংশ কীৰ্ত্তন






ঘোষা॥ হৰি মাধৱ মধু-ৰিপু মুৰাৰি ৰাম।

 কৃষৰ চৰণে কৰো পড়িয়া প্ৰণাম॥১৯








পদ॥ অনন্তৰে শিৰত ধৰিয়া কৃতাঞ্জলি।

 ব্ৰহ্মা ৰুদ্ৰ আদি দেৱগণ গৈলা চলি॥

 বৈকুণ্ঠৰপৰা পাৰিষদগণ আসি।

 থাকি গৈলা নৃসিংহৰ চৌপাশে উপাসি॥ ২১০

 পৃথকে পৃথকে তুতি কৰিবাক লৈলা।

 প্ৰথমতে ব্ৰহ্মা কৰযোড়ে আগ ভৈলা॥

 প্ৰণামো অনন্ত তুমি দুৰন্ত-শকতি।

 লীলায়ে সংহৰি প্ৰভু কৰা সৃষ্টি স্থিতি॥ ২১১

 কেমনে জানিবো তযু বল-পৰাক্ৰম।

 এহি বুলি ব্ৰহ্মাদেৱ পড়িল নিজম॥

 অনন্তৰে শঙ্কৰে বুলিল তুতি-বাণী।

 মাৰিলা অসুৰ ইটো আতি অল্প-প্ৰাণী॥ ২১২

 তোমাৰ কোপত হোৱে জগতে প্ৰলয়।

 ভক্ত প্ৰহ্ৰাদক প্ৰভু পালিবে লাগয়॥

 এহি বুলি মহাদেৱ থাকিল নিচুকি।

 আগ বাঢ়ি ইন্দ্ৰে তুতি কৰিল উৎসুকি॥ ২১৩








পা° ঘোষা ১৯॥ হৰি মাধৱ-মাধৱ

					শ্ৰেণী: 	বৈধকৃত




				

			
			
		

		
			

		 এই পৃষ্ঠাটো শেষবাৰৰ কাৰণে ২৮ আগষ্ট ২০২১ তাৰিখে ২২:৫৩ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

